
Publicaziuns dalla vischnaunca, jamna 11 

 
Annunzias da baghegiar 
 
All’instanza da baghegiar ei sin fundament digl art. 64, alinea 2 dalla lescha da baghegiar e digl art. 40 
dall’ordinaziun davart la planisaziun dil territori dil cantun Grischun OPT vegniu annunziau suandonts 
projects: 
 

Nr. 2010-2013 
Pius Giger-Seeli, Via Acletta 19, 7180 Disentis/Mustér; furar per pumpa da calira, parcella 
2333, Via Acletta 19, 7180 Disentis/Mustér. 

 
Nr. 2010-2018 
Marianna Vincenz-Spescha, Via Carcarola 5, 7180 Disentis/Mustér, colurar las fatschadas 
dalla casa, Via Carcarola 5, 7180 Disentis/Mustér. 

 
Encunter quellas decisiuns san ins protestar a scret enteifer 20 dis dapi la publicaziun alla supraston-
za communala. 
 
Disentis/Mustér, ils 15-3-2010 
Uffeci da baghegiar Disentis/Mustér 
 

 
 
Seria d'informaziun dils uffecis forestals Sursassiala e Sumvitg pertuccont il diever d’uaul e 
diever digl ur d’uaul 
 
Tenor lescha d’uaul federala e cantunala vegn attribuiu agl uaul gronda protecziun, quei ton egl intern 
digl uaul sco era agl ur digl uaul. Perquei ei l’utilisaziun privata digl uaul fetg limitada – perfin egl agen 
uaul! Aschia ein il diever nuscheivel digl uaul e l’utilisaziun per in auter intent scumandai. Proprietaris 
d’uaul e persunas che fan diever digl uaul vegnan informai digl uffeci forestal. 
 
Quarta part: Baghetgs e stabiliments egl uaul 
 
Edifecis ed indrezs pigns buca forestals: La construcziun dad edifecis ed indrezs pigns buca forestals 
egl uaul ei da principi buca lubida! Sco tala valan seivs, plazs da seser, posts da grillar, plazzas da 
giug per affons, bargias per uaffens, suttetgs, casettas per tgauns, ualers ed indrezs extendi dad orts 
sco eras e siaras. Lubientschas excepziunalas vegnan regladas e controlladas entras ina procedura 
ordinaria per baghetgs ordeifer la zona da baghegiar. 
 
Era sezs aults e tegias da laghetg muntan el senn giuridic edifecis pigns buca forestals. Edifecis da 
tala sort per gl’intent dall’execuziun d’ina catscha megliurada e pli efficienta vegnan acceptai digl uffe-
ci forestal ed engreviai cun ina procedura buca memia formala. Lubientschas excepziunalas per il 
construir sezs aults cun schanegiar las plontas ed utilisar materials naturals sco era la construcziun da 
tegias da laghetg temporaras, deponidas per tiara conceda igl uffeci communal responsabel. Il con-
sentiment dil proprietari da terren sto vegnir procuraus. 
 
Distanza enviers igl uaul: 
La distanza legala enviers igl uaul per edifecis ed indrezs munta el cantun a 10 m enviers igl uaul 
cultivau e 5 m enviers igl uaul bass. Agl intern dalla distanza enviers igl uaul ein edifecis ed indrezs da 
principi scumandai. Lubientschas excepziunalas vegnan regladas e controlladas entras ina procedura 
ordinaria per baghetgs ordeifer la zona da baghegiar. 
 
Midadas da terren: 
Mintga midada da terren egl uaul vala sco stabiliment ed ei da principi buca lubida. Sco tala valan 
specialmein emplenidas, scavaments, terrassaziuns, construcziuns da laghets e puozs, construcziuns 
novas ni schlargiaments da vias etc. Lubientschas excepziunalas vegnan regladas e controlladas 
entras ina procedura ordinaria per baghetgs ordeifer la zona da baghegiar. 
 
Tier damondas stattan ils uffecis communals e cantunals responsabels a Vossa disposiziun. 

Controlla da habitonts 
 
Naschientscha 
Duarte Silva Melanie, naschida ils 9 da mars 2010, feglia da Costa da Silva Paulo Jorge e de Jesus 
Duarte Paula Cristina. 
 

 
 
Corporaziun d’aua las Fontaunas Mompé Medel 
Radunonza generala: Niev termin! 
 
Il niev termin per la radunonza generala ei mesjamna, ils 31 da mars 2010 allas 20.15 uras tier Leo 
Simonet enstagl ils 24 da mars sco publicau. 
 

 
 
Pro Senectute Surselva 
Niev il venderdis! Sault a Sumvitg 
Neu am Freitag! Tanzveranstaltung in Sumvitg 
 
Siehe/mira sut Sumvitg. 
 

 
 
Cussegl pastoral Mustér 
Venderdis, ils 26 da mars 2010 allas 14.00  
Saults meditativs per la cureisma 
 
Envidai ein tut tgi che ha bugen il moviment e che less passentar in cuort temps en retratga e reflec- 
ziun. 
 
Cordialmein envida 
per il cussegl pastoral: Laurenzia Cajacob 
 

 
 
Apparats d’udida 
 
Gliendisdis, ils 29 da mars 2010 denter las 14.00 e las 16.00 uras saveis Vus schar schubergiar e 
regular Vies apparat d’udida en Casa da tgira Sursassiala. Signur Arthur Jacomet fa quei survetsch 
per tuts interessents gratuitamein. 
 
Liug: Casa da tgira Sursassiala, stiva da schiember. 
 
Cordiala invitaziun 
Casa da tgira Sursassiala 
 

 
 
Cussegl pastoral: Cerchel social-caritativ 
 
Gievgia, ils 25 da mars 2010 allas 14.00 envidein nus senioras e seniors en Casa s. Gions. Ense-
men cun il team dalla ludoteca san ins emprender d’enconuscher novs ed interessants giugs. 
 
Bugen sperein sin stedia participaziun. 
 

 
 
Uniun da dunnas Medel 
 
Mira sut Medel. 

Fiera da resti d’affons cun stiva da caffè 
 
Nus prendein encunter bien, schuber ed entir resti da stad e d’unviern tochen grondezia 176, ter-
magls, calzers, sezs d’autos e da meisa, crotschas, velos eav. Dunnas che drovan ina nova numera ni 
han damondas san prender si contact cun Sonja Durschei, tel. 081 936 43 09. 
 

Dar giu resti: 
Venderdis, ils 19 da mars 2010 dallas 16.15 entochen allas 16.30 uras 

 
Vendita: 
Venderdis, ils 19 da mars 2010 dallas 19.00 entochen allas 21.00 uras 
Sonda, ils 20 da mars 2010 dallas 9.00 entochen allas 10.30 uras 

 
Retuorn dil resti buca vendiu (minus 20%): 
Il resti vegn returnaus e pagaus sonda, ils 20 da mars 2010 allas 13.15 entochen allas 13.30 
uras. Per uorden che maunca surprendin nus negina responsabladad. 

 
Uniun da dunnas Mustér 
Mummas cun affons pigns 
 

 
 
Kinderkleiderbörse mit Kaffeestube 
 
Wir nehmen gut erhaltene, saubere und ganze Sommer- sowie Winterkleider bis Grösse 176 entge-
gen sowie Spielsachen, Schuhe, Auto- und Tischsitze, Kinderwagen, Velos usw. Frauen, die eine 
Nummer brauchen oder Fragen haben, können mit Sonja Durschei, Telefon 081 936 43 09, Kontakt 
aufnehmen. 
 

Annahme:  
Freitag, 19. März 2010, von 16.15 bis 16.30 Uhr in der Turnhalle Cons, Disentis 

 
Verkauf: 
Freitag, 19. März 2010, von 19.00 bis 21.00 Uhr 
Samstag, 20. März 2010, von 9.00 bis 10.30 Uhr in der Turnhalle Cons, Disentis 

 
Auszahlung (abzüglich 20%) und Rückgabe: 
Samstag, 20. März 2010, von 13.15 bis 13.30 Uhr in der Turnhalle Cons, Disentis Für fehlen-
de Sachen übernehmen wir keine Haftung. 

 
Uniun da dunnas Mustér 
Mummas cun affons pigns 
 

 
 
Ev.-ref. Kirchgemeinde der Cadi 
Ökumenischer Taizé-Gottesdienst zur Fastenzeit 
 
Siehe/mira sut Cadi. 
 

 
 
Societad da tir Desertina 
 
Invitaziun alla radunonza generala statutarica dalla societad da tir Desertina sonda, ils 20 da mars 
2010 allas 20.00.  
 
Liug: stan da sittar Sars sut. 
 
Cordialmein envida la suprastonza 

Center Sursilvan d’Agricultura 
Einladung zur 2. Generalversammlung 
 
Siehe unter Surselva. 
 

 
 
Babysitterkurs Ilanz und Umgebung 
 
Siehe unter Ilanz. 
 

 
 
Radunonza generala dalla corporaziun 
Alp Pazzola 
 
Mira sut Medel. 
 

 
 
Cuors da giuvens tiradurs 2010 
 
Giuvnas e giuvens dall’annada 1990–1993 che havessen tschaffen ed anim da prender part als cuors 
da  giuvens tiradurs 2010 ch’ei pli u meins a fin ils 20 da zercladur, han la caschun da s’annunziar 
tochen ils  21 da mars 2010. 
 
Quei saveis vus far cun dar in telefon 081 949 14 12 ni 079 645 64 81. 
 
Il menader dils cuors  
Norbert Vinzens 
 

 
 
Invitaziun alla radunonza generala dils possessurs da dretgs dall’alp Cristallina 
 
Sonda, ils 27 da mars 2010 allas 20.15 uras ell’ustria Cresta, Segnas. 
 

Tractandas: 
1. Beinvegni 
2. Elecziun d’in dumbravuschs 
3. Prelecziun dil protocol ed approbaziun 
4. Rapport dil president 
5. Rendaquen 2009 
6. Rapport dils revisurs ed approbaziun dil quen 
7. Fixar tscheins dils dretgs per 2010 
8. Elecziuns: President, actuar, cassier, revisurs da quen 
9. Varia 

 
Ad ina stedia participaziun envida 
la suprastonza  
Segnas, mars 2010 
 
Suenter radunonza vegn offeriu als presents ina tscheina. 

Radunonza generala dils dretgs e dalla chischada dall’alp Nalps e tegia miez 
 
Sonda, ils 20 da mars 2010 allas 20.15 uras ell’ustria Cresta, Segnas. 
 
A stedia participaziun envida  
la suprastonza 
 
Suenter radunonza vegn offeriu als presents ina tscheina. 
 

 
 
Uniun samaritana Mustér 
 
L’acziun da spender saung per donaturas e donaturs dallas vischnauncas da Medel e Mustér ha liug: 
 

Gliendisdis, ils 29 da mars 2010 dallas 18.00–20.00 uras en halla Cons. 
 
Nus engraziein grondamein per quei bien survetsch en favur da malsauns e disgraziai e sperein sin 
ina stedia participaziun. 
 
Cordial beinvegni  
Uniun samaritana Mustér 
 

 
 
Cuors da scolaziun BLS-AED 
 
L’Uniun samaritana Mustér organisescha in cuors per saver conquistar igl attest dil niev cuors BLS-
AED. 
 
Quei cuors san denton mo tals frequentar che han enteifer ils dus davos onns absolviu il cuors ni la 
repetiziun da CPR. 
 
Il cuors cuoza 4 uras ed ei dat duas pusseivladads da frequentar el: 
 

Datum: Sonda, ils 10-4-10 dallas 13.00–17.00 ni Sonda, ils 24-4-10 dallas 13.00–17.00 
Liug: Casa da scola, Mustér 
Annunzias: Ein da far entochen ils 29 da mars 2010 tier Yvonne Flepp, tel. 081 947 50 35 
e-mail: yvonne.flepp@kns.ch 

 
 

 
Club da tennis Mustér 
Invitaziun alla radunonza generala 2010 
Einladung zur Generalversammlung 2010 
 
Samstag, 27. März 2010, um 20.00 Uhr in der Cafeteria Center da sport e cultura in Disentis. 
 

Traktanden: 
1. Begrüssung 
2. Wahl der Stimmzähler 
3. Protokoll der GV vom 18. April 2009 
4. Jahresberichte 
    – Präsident 
    – Interclub 
    – Turnierleitung 
    – Junioren/Ausbildung 
5. Jahresrechnung und Revisorenbericht 2009 
6. Jahresbeiträge 
7. Budget 2010 

8. Neueintritte 
9. Wahlen: Vizepräsident, Kassier, 1 Turnierleiter, Juniorenobmann, 1 Revisor 
10. Statuten 
11. Clubhaus / Container 
12. Programm Sommer 2010  
      Turniere / Kurse / Mitgliederprogramm 
13. Diverses 

 
Tuttas commembras e tuts commembers ein envidai cordialmein a nossa radunonza generala. 
 
Alle Mitglieder, natürlich auch unsere Juniorinnen und Junioren sowie die Passivmitglieder sind herz-
lich zu unserer Generalversammlung eingeladen. 
 
La suprastonza / Der Vorstand 
 

 
 
Fuffergnadi da mupi per l’annada 2006 e 2007 
 
Haveis Vus mummas cun Vies affon dall’annada 2006 e 2007 tschaffen da fuffergnar in’ura da movi-
ment, legria, zambergiar e cantar en emperneivla cumpignia e cuntentientscha? Lu envidel jeu Vus 
cordialmein per in’ura da fuffergnadi da mupi gievgia, ils 25 da mars 2010 dallas 9.30–10.30 el Cen-
ter da sport, Mustér. 
 
Bugen prendel encunter las annunzias sut 081 936 43 86 ni 076 516 11 68. 
 
Amicabels salids la menadra  
Riccarda Flury-Casanova 
 

 
 
Informationsveranstaltung 
Zukunft unserer Tourismusregion abgesagt 
 
Die auf den 20. März angesagte Veranstaltung über die Zukunft unserer Tourismusregion findet nicht 
statt. 
 
Wir werden zu gegebener Zeit informieren und grüssen Sie freundlich.  
Vorstand Sedrun Mustér Turissem 
 

 
 
Ludoteca Mustér 
Liug/Ort: Halla Cons, tel. 076 494 39 92 
e-mail: ludoteca@disentis.ch 
 
Uras d’avertura / Öffnungszeiten: 
 
Gliendisdis/Montag: 18.30–20.00 
Gievgia/Donnerstag: 16.00–17.30 
Venderdis/Freitag: 18.30–20.00 
 
Vies team dalla ludoteca 

Biblioteca populara, Mustér 
 
Liug: Casa da scola, tel. 081 947 52 90, biblioteca@disentis.ch 
 
Sut www.disentis.ch ni www.bibliotecas-surselva.ch anfleis Vus nies entir catalog bibliotecar. Per 
e-mail saveis Vus reservar ina ni pliras medias ed enteifer 5 dis retrer ad emprest ellas en biblioteca 
populara. 
 
 
La biblioteca ei aviarta: 
 
Gliendisdis 18.30–20.00 uras 
Mardis 13.30–15.00 uras 
Gievgia 16.00–17.30 uras 
Venderdis 18.30–20.00 uras 
 
Nies motto: Leger . . . tedlar . . . mirar . . . ! 
Nus selegrein da mintga viseta. 
 
Biblioteca populara Mustér 
 

 
 

 
 


